VISCHNAUNCA DA TUJETSCH

o

Regulativ da scoletta per la
vischnaunca da Tujetsch

Approbau entras la radunonza da vischnaunca dils 8 da matg 2005



I. DETERMINAZIUNS GENERALAS

Art. 1

La vischnaunca da Tujetsch ei purtadra dallas scolettas. Ella
procura per las localitads da scola.

Art. 2

La vischnaunca fa per ils affons pigns dallas scolettas ina
assicuranza encunter invaliditad e mortori che cumpeglia
ultra dil temps da scola era il temps dils viadis denter casa e
scola.

Art. 3

a) L'elecziun da mussadras da scoletta ei caussa dil cusseg]
da scola e dalla suprastonza communala. Las elecziuns
vegnan fatgas cun scrutini.

b) Las indicaziuns davart las persunas, las funcziuns e las
professiuns en quei regulativ serefereschan ad omisduas
schlatteinas.

Art. 4

4a Mintga affon ha il dretg dad ir a scoletta. Affons che vegnan
annunziai alla scoletta dueien frequentar quella regular-
mein, sinaquei che las mussadras sappien realisar il pen-
sum previu. Tuttas absenzas ston vegnir annunziadas alla
mussadra da scoletta.

4b Damondas per congedi ein d’inoltrar a scret entras ils ge-
niturs - ni la persuna autorisada - avon I'entschatta dil con-
gedi.
Per las lubientschas da congedi ein cumpetents:
a) entochen 1 di: la mussadra
b) dapli che 1 di: il cussegl da scola
«Avon e suenter vacanzas e dis da punt dat ei
negins congedis».

Art. 5

lls affons da lungatg jester ed impedi vegnan integrai e pro-
movi tenor lur basegns.

Art. 6

La survigilonza dallas scolettas ei caussa dil cussegl da scola.
Quel elegia ord siu miez in representant per las scolettas.

Il. ILS ORGANS COMMUNALS
Art. 7

La radunonza da vischnaunca (la cuminonza dils votants)
» decida davart avertura e serrada da scolettas

Art. 8

Il cussegl da vischnaunca:

» decida eifer sias cumpetenzas davart expensas en fatgs
da scoletta

» decida sur dil transport dils affons da scoletta

» fixescha il diember da plazzas da mussadras

Art. 9

La suprastonza communala:

» decida sur dad expensas en fatgs da scoletta, per mieds
d’instrucziun, material e termagls

» fixescha las pagas dallas mussadras da scoletta tenor
art.17 dalla lescha cantunala da scolettas

» procura per in bien manteniment dallas localitads da scola

Art. 10

Igl cussegl da scola

» survigilescha ils fatgs da scoletta

» dispona da tuttas ulteriuras cumpetenzas buca surdadas
ad in auter organ communal



+ fixescha I'entschatta e la finiziun dalla scoletta sco era las
vacanzas tenor igl uorden dallas scolas popularas da Tu-
jetsch

» fixescha il liug dad ir a scola, reparta ils affons sin las
scolettas ed organisescha il transport

» viseta las scolettas

» fixescha las uras per l'instrucziun

» procura che la legislaziun cantunala e communala vegni
exequida

* scriva ora plazzas vacantas da scoletta

» survigilescha e controllescha ch’igl urari da scoletta vegni
tenius en

Art. 11

Al menader da scola ein las suandontas funcziuns e cumpe-

tenzas adossadas:

» procurar che conclus pri dil cussegl da scola vegnan exe-
qui

» survigilar all’entschatta digl onn da scola las partiziuns
dallas scolettas tenor conclus dil cussegl da scola

» dar allas mussadras da scoletta congedi dad in di ed ori-
entar il cussegl da scola tier la proxima radunonza

+ liquidar difficultads cun affons ed incunvegnientschas cun
geniturs

Art. 12

Las scolettas da Tujetsch san mo affons da geniturs domici-
liai en Tujetsch frequentar.

Art. 13

Affons che vulan frequentar la scoletta ston haver cumpleniu
tochen ils 31 da december digl onn avon 4 onns.

Art. 14
Per la scoletta ei previu in diember d’affons da maximal 25
scolars e minimal 5 scolars.

Art. 15

lIs geniturs annunzian lur affon cun in formular ch’ins sa ret-
rer tier il menader da scola. Als affons domiciliai en Tujetsch
vegn il formular tarmess tier.

111. DETERMINAZIUNS FINALAS
Art. 16

Encunter decisiun e disposiziuns dil cussegl da scola en fatgs
da scoletta sa il pertuccau recuorer enteifer 14 dis al departe-
ment cantunal d’educaziun.

Art. 17

Quest regulativ ei vegnius approbaus entras la radunonza
da vischnaunca communala dils 8 da matg 2005 e cassa |l
regulativ da scoletta dils 10 da schaner 1984. Plinavon cro-
dan tuts conclus pri entochen oz en caussa scoletta ord vi-
gur.



